

[image: image1.jpg]*®

CPl de ATIOS

Valdovino




Programación didáctica

 FORMDROPDOWN 

Curso 2010/11
Xefe/a de departamento ou coordinador do ciclo:
Asignaturas / Ciclos

José Antonio Campos Santos

     

     
     

Membros do departamento
Asignaturas / Ciclos

José Antonio Campos Santos
Ana Mª Ramos Montero
     

     
     

     
     

ASIGNATURA / CICLO
Coñecemento do  Medio 5º E P

A) Contribución da materia ó logro das competencias básicas.

Competencia en comunicación lingüística.
Na área de Coñecemento do medio preséntanse distintos tipos de información: textos expositivos, carteis, noticias, folletos, etc., que permiten traballar a competencia lectora. Ademais, desenvólvense as habilidades de comunicación oral mediante actividades de intercambio de opinións sobre diversos temas.

Competencia matemática.
Desde Coñecemento do medio, de xeito especial nos temas relacionados coas ciencias e coa xeografía, contribúese ao desenvolvemento da competencia matemática propondo a interpretación e a expresión matemática dos feitos e os fenómenos. En terceiro ciclo trabállanse de xeito especial nocións relacionadas coa interpretación numérica do mundo físico (a medida do tempo, a distancia e a velocidade; a introdución á medición da materia; e a medida de distintos elementos meteorolóxicos) e da sociedade (demografía e actividades económicas).


Tratamento da información e competencia dixital.
Esta área contribúe ao tratamento da información a través de múltiples actividades de observación e descrición da realidade, do mesmo xeito que de rexistro e clasificación de información en distintos formatos: táboas, fichas, escritos, etc.

Competencia cultural e artística.
Desde a área de Coñecemento do medio favorécese o coñecemento e a valoración de expresións culturais doutras sociedades e doutros momentos históricos. Ademais, contribúese ao desenvolvemento desta competencia, na medida en que a observación sistemática de fotografías e ilustracións forma parte das habilidades propias da educación artística. Na área de Coñecemento do medio tamén se realizan diversas actividades de creación plástica e promóvese o desenvolvemento desta competencia a través dunha coidadosa selección, desde a perspectiva estética, das ilustracións e as fotografías.

Competencia para aprender a aprender
Nesta área trabállanse diferentes técnicas para seleccionar, organizar, interpretar e memorizar información. Ademais, proponse unha secuenciación coidadosa das actividades de aprendizaxe e ofrécense abundantes resumos e distintos tipos de gráficos e de organizadores gráficos. 

Autonomía e iniciativa persoal.
En Coñecemento do medio, as múltiples actividades de aplicación de coñecementos e de solución de problemas da vida diaria promoven o desenvolvemento desta competencia. Igualmente, a forma como están redactados os textos e as actividades permite que os alumnos realicen o seu traballo de forma autónoma.
 
     
B) Obxectivos xerais establecidos para cada curso / ciclo.

     •
Identificar, describir e clasificar animais e plantas.

•
Identificar os principais grupos de plantas e coñecer a súa fisioloxía.

•
Valorar e adoptar estilos de vida saudables.

•
Identificar os compoñentes dun ecosistema e analizar as relacións entre os seres vivos que forman parte del.

•
Distinguir os astros do Sistema Solar e os elementos que compón o Universo.

•
Coñecer a estrutura e a composición do noso planeta.

•
Diferenciar as propiedades, os estados e os cambios da materia.

•
Coñecer os efectos das forzas sobre o movemento dos corpos.

.

•
Diferenciar os tipos de máquinas e os operadores que as forman. Relacionar as forzas, as máquinas e as súas aplicacións.

•
Coñecer as principais actividades económicas (sector primario, secundario e terciario) e as características demográficas de Galicia, España e Europa. 

•
Coñecer as principais características de Galicia e de España: poboación, relevo, clima, as augas, economía, cultura, institucións...

•
Interpretar mapas diversos (relevo, ríos, clima, , etc.) e 
•
Construír esquemas, , fichas e outros instrumentos que permitan organizar a información.

•
Coñecer a organización territorial e algúns órganos de goberno de Galicia, de España 
•
Analizar a evolución histórica de Galicia desde a Prehistoria ata os nosos días.

•
Desenvolver actitudes de interese polo estudo, a protección e a conservación do patrimonio natural, cultural e artístico, valorando os costumes e tradicións doutros colectivos.

•
Participar en actividades de grupo adoptando un comportamento construtivo e de respecto polos demais compañeiros e compañeiras e interiorizar as normas de funcionamento democrático no grupo escolar.



C) Contidos (unidades didácticas) temporalizados por avaliacións.

         1ª Avaliación:

             Os seres vivos:A célula

-
As plantas:Os grupos,a nutrición,a reprodución

-
Os ecosistemas,a protección no medio natural

-
A Terra:as capas,a codia,volcáns,terremotos

-
O universo:O Sistema Solar

         2ª Avaliación
-
A materia:As súas propiedades.Cambios de estado

-
As forzas e o movemento:o movemento e a velocidade, máquinas simples

-
O relevo de España e o de Galicia

-
O clima de España e o de Galicia

-
As augas de España e as de Galicia

         3ª Avaliación

-
A poboación de España de Galicia

-
As institucións de España e de Galicia

-
A  Prehistoria: O Paleolítico, O Neolítico,A Idade dos Metais

-
A Idade Antiga:Iberos,celtas e colonizadores

-
A Idade Media:A vida en A-Ándalus


D) Criterios de avaliación relacionados coas competencias básicas.

-Identificar algúns dos usos que as persoas fan dos recursos naturais e da enerxía, así como algunhas das consecuencias negativas dos usos inadecuados, valorando o seu impacto a curto e longo prazo. Propor exemplos dos efectos da contaminación sobre as persoas, as plantas, os animais e os seus contornos, así como diferentes formas de previr ou reducir a contaminación do aire, da auga e da terra.

- Recoñecer a diversidade de paisaxes de Galicia e de España e a necesidade de preservar a riqueza paisaxística e patrimonial. Analizar algúns axentes físicos e humanos que conforman as paisaxes, e poñer exemplos do impacto das actividades humanas no territorio ao longo do tempo.

    - Recoñecer e valorar a diversidade cultural e lingüística de Galicia e de España.

      Describir os mecanismos de funcionamento e de participación propios das   sociedades democráticas aplicados aos principais órganos de goberno de diferentes institucións (escolares, municipais, autonómicas, estatais e comunitarias), valorando o interese da xestión dos servizos públicos para a cidadanía.

-Recoñecer e valorar a diversidade cultural e lingüística de Galicia e de España.

-Obter información para identificar características significativas da sociedade nalgunhas épocas pasadas e situar os feitos relevantes utilizando liñas do tempo, cronogramas, utilizando diferentes tipos de fontes (orais, escritas, dixitais, patrimoniais...)


E) Metodoloxía didáctica

•
Partir do nivel de desenvolvemento do alumnado e das súas aprendizaxes previas.
•
Asegurar a construción de aprendizaxes significativas a través da mobilización dos seus coñecementos previos e da memorización comprensiva.
•
Posibilitar que os alumnos realicen aprendizaxes significativas por si sos.
•
Favorecer situacións nas que os alumnos deben actualizar os seus coñecementos.
•
Proporcionar situacións de aprendizaxe que teñen sentido para os alumnos, co fin de que resulten motivadoras.
•
A utilización dunha linguaxe sinxela, clara e estruturada na presentación dos novos contidos.
•
A gradación das actividades, cuxa xerarquización varía segundo a natureza de cada programa, aparecendo en último lugar as que requiren un maior grao de habilidade e autonomía.
•
A énfase nos procedementos e técnicas de aprendizaxe, que inclúen unha reflexión sobre os contidos obxecto de estudo e unha revisión final.
A avaliación concíbese dunha forma holística, é dicir, analiza todos os aspectos do proceso educativo e permite a retroalimentación, a achega de informacións precisas que permiten reestruturar a actividade no seu conxunto
F) Materiais e recursos didácticos. 

-Libro  Coñecemento do Medio 5º

-Fichas de reforzo

-Fichas de ampliación

-Fichas de control

-Recursos na rede

G) Procedementos e instrumentos de avaliación. 

-Análise de tarefas
-Probas de control
-Comprobación de traballos escritos
-Observación sistemática
-Resolución de exercicios
-Caderno da clase

H) Criterios de cualificación.

 Avaliación actitudinal: 20% (Atención e interese: 10%; respecto das normas de convivencia: 10%)
Avaliación conceptual: 80% ( Probas: 50%; actividades diarias: 30%)
I) Mínimos esixibles para obter unha avaliación positiva. 

•
Sabe de que están formados os seres vivos.
•
Diferenza as plantas sen flores da plantas con flores.
•
Identifica a noción de fotosíntese.
•
Identifica a función da flor na planta.
•
Identifica froito e semente.
•
Coñece os tipos de reprodución das plantas.
•
Explica a noción de ecosistema.
•
Coñece as capas que forman o noso planeta, xeosfera, hidrosfera e        atmosfera.
•
Coñece algúns mecanismos de erosión das rochas e como se forma o chan.
•
Comprende que a enerxía do interior da Terra é a causante da formación das montañas, dos volcáns e dos terremotos entre outros fenómenos.


•
Sabe que o Sistema Solar está formado polo Sol e os astros que               xiran ao seu redor.
•
Coñece os diferentes tipos de astros que se atopan no noso Sistema Solar.
•
Sabe que son as estrelas.
•
Sabe que é unha galaxia.
•
Sabe que todos os corpos están formados por materia.
•
Sabe que é unha substancia, distingue entre substancias puras e  mesturas.
•
Sabe que son os cambios de estado e comprende como ocorren.
•
Comprende que son a temperatura de fusión e de ebulición.


•
Sabe que as forzas son as causantes de que os corpos comecen a moverse e de que se deteñan.
•
Sabe que é a velocidade.
•
Comprende como actúan sobre os corpos a forza de rozamento e a forza da gravidade.
•
Coñece o funcionamento dalgunhas máquinas simples.
•
Sabe que territorios comprende España.
•
Coñece elementos do relevo da Península Ibérica: a Meseta Central  e as súas cordilleiras interiores, así como as cordilleiras que a rodean e as cadeas montañosas e as depresións exteriores.
•
Coñece elementos do relevo de Galicia.
•
Sabe que é o clima.
•
Coñece algúns climas que se dan en España.
•
Coñece o clima de Galicia..
•
Le e interpreta un climograma.
•
Sabe que son os ríos, coñece os seus principais elementos.
•
Coñece as tres vertentes de España; cantábrica, mediterránea e atlántica.
•
Sabe que as augas da Terra se clasifican en augas superficiais e augas subterráneas.
•
Diferencia as emigracións das inmigracións.
•
Distinguen entre poboación activa e inactiva; sector primario,                 secundario e terciario.

Identifica os límites de España.
•
Interpreta organigramas.
•
Sabe que é a Prehistoria e distingue as súas etapas.
•
. Sabe a cronoloxía da Idade Antiga da Península.
•
Identifica os principais pobos que habitaron a Península na                       Antigüidade.
•
Interpreta mapas históricos.
•
Coñece algúns trazos da Historia Antiga de Galicia.  
•

J) Medidas de atención á diversidade.

    Reforzo educativo e Adaptación Curricular naqueles casos nos que sexa preciso, previa supervisión e asesoramento do Departamento de Orientación.
-Apoios dentro da aula.
-Intervencións específicas por parte dos mestres especialistas en audición e linguaxe e pedagoxía  terapéutica.
-Actividades de reforzo.
-Actividades de ampliación.
           .
K) Programa de reforzo para a recuperación das materias pendentes de cursos anteriores. 

     
L) Actividades complementarias e extraescolares.

-As previstas na PXA e no PCC.

M) Accións previstas de acordo co proxecto lector.

A lectura estará presente en todas as áreas da Educación Primaria. Por iso, o fomento da lectura e o desenvolvemento da comprensión lectora serán impulsados, non só desde a área de Lingua Castelá e Literatura, senón a través das actividades específicas de todas as áreas. As sesións de lectura non deben orientarse, pois, como unha continuación da clase de Lingua Castelá e Literatura, senón tamén como a posta en práctica das súas ensinanzas e han de servir para avaliar o nivel de comprensión lectora do alumno.

Os propósitos da lectura son moi diversos e están sempre ao servizo das necesidades e intereses do lector. Lese para obter información, para aprender, para comunicarse, para divertirse, para vivir outras realidades. Todas estas finalidades da lectura deberán terse en conta á hora de traballar na aula, e deberán desenvolverse estratexias que lle faciliten ao alumno a súa consecución.

Os obxectivos de que se pretende lograr son os seguintes:

a)  Espertar e aumentar o interese do alumnado pola lectura.
b)  Potenciar a comprensión lectora desde todas as áreas do currículo.
c)  Formar lectores capaces de desenvolverse con éxito no ámbito escolar.
d)  Lograr que a maioría do alumnado descubra a lectura como un elemento de goce persoal.
e)  Fomentar no alumnado, a través da lectura, unha actitude reflexiva e crítica ante as manifestacións do contorno.
d)  Usar a biblioteca para a busca de información e aprendizaxe, e como fonte de pracer.

N) Accións previstas de acordo coplan de integración das TICs. 

     Utilizaranse as TICs  na medida das posibilidades que nos ofreza o Centro
O) Criterios para avaliar a propia programación.

Seguiranse os criterios fixados para a conformidade indicados no Proxecto de Calidade do Centro:
- Impartición do 80% da materia.
- Superación dos contidos mínimos esixibles polo 50 % do alumnado.     

